
Óregluleg gjöld á árinu 2000 eru tilkomin vegna uppgjörs bankans á lífeyrisskuldbindingum sínum þegar bankinn var lagður niður sem ríkisviðskiptabanki og gerður að hlutafélagi.
Á myndritinu hér fyrir neðan má sjá hvernig tekjur og gjöld hafa verið að þróast sem hlutfall af stærð bankans. 
Hreinar rekstrartekjur eru hreinar vaxtatekjur að viðbættum öðrum rekstrartekjum, s.s. þjónustugjöldum og gengishagnaði. Stærsti liður rekstrargjalda eru laun, en síðan kemur almennur rekstrarkostnaður, s.s. tölvuvinnsla og búnaður og viðhald fasteigna.
Eins og sést á myndritinu hefur tekjubil bankans minnkað nokkuð á fyrri hluta þessa árs samanborið við árin á undan. Helsta skýring þessa er sú að vaxtamunur bankans, þ.e. mismunur þeirra vaxta sem bankinn fær greidda af útlánum og þeirra vaxta sem bankinn þarf að greiða af innlánum og öðrum skuldbindingum, hefur farið minnkandi að undanförnu. 


